
VﬂN é difizle atopar moitas e boas razos
L en pro do comenente da unién con Por-
tugal. A difrencia de cardter e rivalidade
d'intreses que poidan asoparar Espana de
Portugal 8 mais pequena que a que eisiste
entre Catalufia e Aragdn, verbigracia. Os
espafioles en Portugal ou os portugueses en
Espafia non son tan mal tratados com’os
castelas n’algunhas partes do Norte e os
palegos na Castela. Mas pra chegare a un
bé'acordo ¢on Portugal, percisase reforma-
mare moitos malos costumes e defeutos
10505,

E perciso que desaparezan dos xornds
isas ideias parvas de pertender que por tere
Portugal tres ou catro veces menos poboa-
cion que Espafa, ista debe reservarese nos
arreglos comercids benficios na mesma pro-
porcion da, poboacion; € necesario que os
xornds non adimitan esa literatura imbécil
que lles mandan os acaparadores andaluces,
extremenos, etc, pidindo que se ponan de-
reitos proibitivos ds carneiros, 0s porcos e
0 peixe portugués, cando nosos vicifios nos
mercan mais do que nos venden, pois terfa
de sere unha medida ruinosa pr'a rexién ga-
lega, xa que ista sostén a maior parte das
EXportacios espafiolas a Portugal.

O triste estado das relacios co’a Lusitania
debémosllo, prencipalmente no que as di-
ficultades aduaneiras refirese, 4 imprensa e
d certas Cdmaras de Comercio que, en con-
Fra da mais estreita xusticia, e en contra dos
Intreses da rexién galega e da alimentacién
Pubrica d’Espaiia, defenderon de maneira
fncuberta os intreses do acaparamento que
buscaba e busca unha loita de tarifis con
PDrtugai_

Costarfa caro chegarmos a un b acordo

Woral ¢ politico co’a nacién portuguesa, si

dentrg d’Espafia non se da o exempro da
lerancia e da fraternidade. O po mesto
AU S'erguen faj pouco en Espafia con moti-
¥0.do insiino relixioso e a libertade de cul. |
105, refrexa un estado desprito que axuda |

pouco pra chegar a un franco e intemo acor-
do con Portugal. Nosos xornds patrioteiros,
as gacetas do noso quixotismo levaron a ri-
dicolez deica facer unha campafia contra dos
catalas porque istes dabanlles o insifio do

() importante xornal de Lisboa, (@ S¢ewlo, no
niimero do 8 d'Agosto, pubricoun en logar perfe-
rente da primeira pdxina, a seguinte poesia que
damos a conecere, na seguridade de que chamara
moito a atencion dos nosos leitores e terd Jde ser
ouxeto de comentarios.

A GALIZA

A MOPO DE VELHO CANTAR
Que Castela e castellanos
todos n-un monton, a eito,

non valen o que unha erhina
ates | ampos bellos.

L R ENEY

(Trova galegal,

(O Galiza, Galiza dos verdes prados,
tan irmfos dos nosos, por Deus abengoados
—deixa Castela e vem a nos!

O’ Galiza, Galiza dos campos froridos,
por Deusabencoados, porves tam queridos,
—deixa Castela e vem a nds!

0’ velha Galiza dos cantares amados,
tan irmios dos nosos, tam bem suspirados,
—deixa Castela e vem a nés!

Galiza soidosa dos cantares sentidos,
sees ban longe «d’eles», vem aos tens amigos,
—deixa Castela e vem a nos!

Arrongo Lorrs VIBIRA.

«Padre nuestro» 06s nenos no idioma de seu.
Dende que se perderon as colonias, nas que
os nosos patrioteiros centralistas exercian
con fereza ise instinto de dominacion, de
asoballamento e de fanatismo politico que
tan bos froitos dou, a expansion rexional
recebeu novos griletes. A pirmeira garantia
de respeto 0s dereitos de Portugal, terfa de
ser o amostrarlle que sabemos respetdare os

dereitos e as areias das nosas propias re-

Ni Croa, 0 mes, 40 ofs,
Coste d'unnomero 10 »

Fora, trimestre, 0 pts.
América, 0, 2 »

ica e Portugal Pagss adiantados

DAS NOSAS ORIENTACIOS

BORTUGAL B "CAlLIGED

Por BARTOLOME CALDERON

Goberno espafiol culto e patriota, é facer
por conservar o cataldn e o basco. A cousa
millor e mais natural pra chegara unha inti-
ma union con Portugal teria de ser o fomen-
to por todol-os meios posibres da lingua
galega, non soio restaurando canto se pui-
dera seu valor literario e histérico, senon
desenrolandoa baixo unha forma prditica
pra servir de no, de xuntanza inteleutual e
econdmica con Portugal.

Na Frauncia centralista, eiqui tan imitada,
o rexionalismo esta erguendo a cabeza apo-
iado até pol-os mesmos ministros que decd-
tanse que a autonomia rexional € percisa
pr'd desemvolvemento econémico do pafs

e que o centralismo € o mais cativo eii-

migo,

Eu digovos, irmans galegos, que a oca-
sion e tneca pra coller a pelota 6 voo per-
sentar as rivindicacios a gue nos dan direito
as condicids etnograficas, lingiiisticas, etcé-
tera, da rexion, e sébor de todo pra estu-
dar a fondo noso rexionalismo econémico,
pois d'il depende a vida e 0 porvir. Noso

| porvir de galegos, querdmolo ou non, esta

intimamente ligado a Portugal e si da gue-
rra europea ha nacer un esprito de respeto

hacia as condicids naturds de cada unidade

etnografica, de cada raza, si o noso salvaxe
centralismo se propén, en siipeta conver-

| sidn, tratar en amiga e irmd a Portugal, non

hai razén pra que Galicia siga sendo a es-
crava e a exprotada escandalosamente.
Nosa triste historia colonial damos direito
a levarmos 0 esceiticismo e a dubida mais
ausoluta en materia de proieutos, de respe-
to 6s direitos e s eisixencias dus coudicids
naturds das 1exions. Nada pérdese en pedire
algo n'ista ocasién do moito & que temos
direito no respeto e o apoio as tradicids da
nosa lingua e nosos costumes, empodreci-
dos pol-o chulismo e o quixotismo idiota
d’outras partes. Nada pérdess en lembrar
que a nosa economia rural morre afogada

xi6s. A pirmeira medida que imponse a un | pol-o Arancel e o acaparamento cerealista;




A NOS A REHRE A

que nosos portos piden a berros un pouco
d'autonomia, etc., e si 6 mesmo tempo pui-
déramos consiguire que o nome de galego
non sintelizase na maior parte d'Espafa, |
particularmente en Madrf, canto o home ten I
de baixo e despreciabre; si puidéramos
consiguire que os traballadores galegos
non fosen tratados coma bestas no centro
d’Espana e en Andalucia, corridos e ape-
dreados coma cans doentes pol-as estra-

| das de Castela no tempo da sega, millo"

ainda,
Paris.

e e B D D P o S 2
No préisimo boletin, pubrica-
ramos unha caricatura do xe-
nial Castelao, que moito sen-
timos non poder pubricare

n-iste, por atoparese fallo de
cinc o fotograbadore.

DA RIQUEZA AGRICOLA

A REDERZON LABREGA

ENTRAS 0 estado de cousas non nos per- | soldada, xanta ¢ viste tres meses; o prado

|
miten o faguere ningunha cras de pro-

paganda nin labore pubrica, a Irmandade da
Fala istd orgaizando unha seicién gu’adica-
rase os probremas labregos, & frente da
qu'atépase persoa tan autorizada i-estuiosa
coma o € noso b) irman e segundo conse-
lleiro don Antén Valcdreel.

N’hai dubida qu’a principal fonte de ri-
queza galega ¢ a agro-pecuaria, e qu'a ela
temos qu'adicar todal-as nosas forzas e as
nosas enerxias. O malestar do noso vivire
pol-os rubidos prezos das subsistencias, non
xa digamos agora en tempos anormaes
coma os qu'estamos pasando, sinon en tem-
pos de paz, ise malestar ten as suas fondas
raices onde todas elas arraigan: na terra.

Noso labrego, debido 6 estado de descul-
tura e desconecimentos que ten no seu tra-
ballo, arrastra unha vida penosa de verda-
deiro escravo, qu'é perciso, necesario, e até
caso de concencia, o ddrelle luces encauzdn-
d6 pol-os novos derroteiros d’adianto en
que viven os labregos d'outras terras multi-
pricando a producion, como Bélxica, Ale-
mania, Suiza, Estados Unidos, e outros mais
Estados, en qu'os gobernos pofien esmerada
atencién 6s probremas agro-pecuario-fores-
taes, e os non tefien n-un Xeneral e com-
preto abandono, com’os nosos endemal os
tenen.

O noso labrego, hai qu’amostrarlle con
mimeros qu'as ganancias gue por ganancias
tefien, non son mais que perdas. Eles o non
saben qu’as son, mais o que si non ifioran, é
qu'as consecuencias pdlpan-as. Aparte de
lles senalare os males e a continuazdn os
remedios, hai tamén qu’acostumal-os a qu'en-

Xergan que si pofiamos por exempro mer-
can un cuxo en noventa pesetas, e 6 cabo
de dous ou tres meses vénden-o en cento
dez, non son vinte pesetas as que tenen de
gananciaes com’eles coidan, Non contan
qu'a mantenza do cuxo céstalles cartos
porqu’os non desembolsan; mais o rapaz

que da a herva hai qu'abonal-o e coidal-0; o
carro que vai 6 monte pol a lousa pra fa-
guerll’a cama, ten desgaste; o dono qu'o
coida na corte e o limpa e amaiia, ten que
asinarse unha soldada; e toda ista serie de
cousas gqu'o noso labrego esquence, ten un
valore en cartos que coma non desembolsa,
coma xa deixamos dito, parécelle qu'o non
é, e tod’6 xusga ganauncia,

tanto acontécelles c6 demais. Son refraita-
riog & Debe ¢ 6 Haber, ¢ hai qu'encarinal-os
co-eles, que son base e fundamento de toda
industria e de todo comercio.

Outro dos probremas a resolvere co-eles,
é o sistema de Cooperativas que tan bds
resultados dou en Bélxica e Suiza, e qu'eiqui
de chegare a impofiel-as en algunhas aldeas,
han dare exempro 4s outras pra qu’as secun-
den e imiten, 0 veren na praitica seus ben-

Iste exempro que pofiemos do cuxo, outro |

feitores resultados.

E ista nova labore que nos impofiemos, ¢
unha das moitas estridencias que nos pindy.
ran os probes d'esprito e os fallos de voup.
tade pra levare a cabo obras d’iste xeito, ng
que soio arelamos o tere a satisfaicion de
haber cumprido un deber de bds fillos
bbs patriotas, tratando d'engrandecere (5
irmdns, e d'engrandecere 4 Galicia.

ARSI ASAAR AR RASSAETN

Protestamos mais con pena
que con XxXenreira, de que
pra un homenaxe a Alfredo
Branias—com’ o que se quere
facer en Cambados—este-
fian invitados homes como
Besada e Picorete, que son
enimigos da doutrina que
perdicouofinado catedratico.
Branas queria o rexionalis-
mo integral, coma nos; que-
ria o emprego do idioma ga-
lego; queria cortes galegas;
queria deica moeda galega.
Foi aprecursorn de Cambd.
Aquiles dous «invitados»
arrenegan do pensamento
de Brafas,

¢ Podese, pois, dar maior ridi-
colez que a de chamalos pra
gque axuden no homenaxe?
E un novo inri que se pon
s6bor de Galicia.
Sigue a farsa.

;Como non se lembraron
d’ invitare tameén os caciques
de Lugo? jQué noxo! [Ou
santiagueses asubiadores!

I

Como os campos dan frorcifas,
' como o0s arbores dan sombra,
0,Sol amante raifa,
o xilgaro gayas notas
e fresca auga a fontenla
rumurosa,

asi dan tuas mans caricias,
os teus ollos, luz da aurora,
asf teu seo ansias cegas

e tua boca
si quixeras, ben poidera

jdal-a glorial

II

Oh doces verbas de amores
que escoitei;

qu'o leva a apastare en caso de non tere

Ala na fror dos

meus anacs....

oh encantado tesouro
n’un castelo de un rey mouro,
que sofnei;
oh meles enganadores
da tua boca:
jrayos de luz, linas d'ouro
que fiei na mifia rocal

11T

Namoreime da voz tua,
do teu aire e sefiorio:
je namoreime da Lua
que vin no espello do rio!

J. IcLEsias Roura.

Crufia, Setembre 1917.

A NOSA TERRA

_un velo e xigantesco castelo seforial
N que cuberto pol-a hedra nos muros res-
petados pol-o tempo, ergufa suas al_mea§ 0
ceo, sobor do cume mais outo da ringleira
de montanas qu’arrodeaban o eistenso val,
durmia unha lénda d’amore, que de boca
en boca e de xenerazon en xenerazon, che-
gada foi até os nosos dias, envolveita nas
4s da fantasia labrega. Era unha lénda que
gardabau avarizosos comna un Segredo pra
contaren O viaxeiro que por ali pasaba, e
saber queria os orixens e vida d’aquil velo
castelo encravado no lugare mais outo,
Vivira—segun a lénda—no castelo, unha
fermosa castelana que casara c6 dono
d'aquiles vastos dominios. Moi xoven ainda,
enviudara. Seu esposo en loitas de conquis-
ta O servizo dorel, pagara c-oa vida seu xu-
ramento de servil-o. .

Dend'entén, Dofia Sol, qu'eisi nomeaba-
se a castelana, enterrarase en vida entr’os
muros d'aquil castelo de gran scna pol-as
rexias 1-eispréndidas festas que n.il celebra-
banse cando vivia seu dono, e cando as ar-
mas ficaban quedas 6 terminare unha nova
conquista, trocand’( en cimeterio de vivos.
Dofa Sol ateigada de dér, levaba unha
vida de mistico recolimento, i-endexamais
houbo quen a volvera a fitare, agds coonta-
dos servidores, nin drento nin fora do cas-
telo. Soio na outa noite, cando a servidume
durmia, atreviase a sair a dare un paseio.
pol-o xardin en compafia da sua dama de
confianza. Outras veces pasaba houras e
houras na terraza fitando a lonxincua, cal
stagardara vir chegare pol-o camifio un |
perspaxe imaxinativo. Preto do amaecer,
rendida pol-o sono, ou cansa d'agardare a
quen non vina, salaiando fortemente e lle
fodando unha bagoa misteriosa fazulas
abaixo, retirdbase ensimismada en segredas
meditazdns 6 seu apousento,

Dous anos levaba de viudéz a castelana,
e o silenzo e o recolimento sigufan impe-
rando no castelo coma nos pirmeiros dias.
Unha noite de luar, crara, esprendorosa, na
que aperciabanse os mais lixeiros detales
do paisaxe coma si 6 través de cristds ana-
fanxados en preno dia de sol fora fitado,
Dofia Sol, soia, debruzada na baranda da
terraza, cd cabelo solto, cabeleira moura e
’Pllga com’0 seu pesare, fitaba en direizon
0 val, e seus labres movfanse & falaren
L0-un fantastico persoaxe, ou & muxitare
Unha pregaria.

Crebando o silenzo da noite rubiron até
tla a5 arxentinas e melodiosas notas d’'unha
®nzon tristeira, queixumosa, que un xut-
glar, 8 pé do muro, preludiaba maxistral-
Mente n'unha cftara. Dempéis, con voz que-

4 Mais o suficente pra que chegara a ouvi-
95 da castelana, entonéu unha canzén
l_a'“‘"t‘; tenra, sinxela, agarimosa, na qu'al-
sMaban notas graves coma salaios e agu-

45 coma beixos...

Urprendida Dofia Sol por aquela non
‘Nsada visita, retiréuse con rapidez da
Yanda, xuzgando aquela voz qu’eisf cre-
‘fluja a sua meditazén coma un aldraxe §

. 'ecolimento. ¢Quen era aquil afouto

X s i ;
itgla, qu’eisi adicaballe cantos d'amore |

PRA VOS

A LENDA DO XUTGLAR

na outa noitef ;Quen era aquil ladrén da
sua paz, qu'alf, non soio drento dos seus
dominios sinon 6 pe do seu castelo, carcere
espritual da sua alma, tina o valore d'arros-
tral-as suas iras, das que fagufase mere-
cente? jNon saberia cicais do seu vivire?
Alritada pol-a insistenza do =xutglar, en-
xenrada pol a sua oistinazon, penséu en
chamare a xente armada do castelo pra cas-
tigal-a ousadia do intruso, mais o medo 0
escandalo, 6 ruido, a crebantal-a paz que
moraba nos seus eidos, oitéu por se retira-
re. O xutglar entranto siguia tocando a
citara, que soaba leda e guexumbrosa, co-
ma si calmare quixera as iras da castelana.

O dia siguente Dofa Sol espertéu pre-
sa d'unha gran eiscitazén nerviosa, e seu
primer pensamento foi prlo xutglar. Ainda
o non chegando a vere pol-o seu lixeiro
soparamento da baranda, unha forte e in-
tensa frebe causaballe desasosego no corpo
e destranquilidade na alma, Entre seu deber
de dona e sua curiosidade de muller surxia
unha loita .no seu esprito, e un remorso
fillo de dous difrentes sentires atorquesa-
ball’a concencia pol.-a debilidade de o non
castigare, ea carne pol o deseio d’o non vere.

Tempo fagufa que non pasara un dfa tan
longo, tan desterminabre, Cada houra que
pasaba, asomellaballe un século de martirio,
d’ansiedade. O vérese bafiada no seu apou-
sento pol-as somas do entre lusco e fusco,
un salaio traicioneiro fuxiulle da alma, e un
grato sos¢go de paz e quietude fdise apo-
deirando do seu axitado esprito, e foina
sumindo n-un d'ises doces ensonos en que
soio dorme a materia, Entornando as palpe-
bras pra non espertare, sintéu as notas d’un-
ha canzon tristeira, alouminadora; percibéu
os pasos do xutglar que chegaba quedamen-
te onde a ela, e ousado e afouto, apreixaba
pol-o ban, e os seus labres candentes cal si
foran de fogo xuntibaos cds d’ela n-un
longo beixo d’amore. Cal ferida por un raio
erguéuse de sipeto a castelana; aturdida e
receosa d'aquil noxento ensono, saiu do
aposento, e chamando as suas damas, man-
dounas retirare, pois ela, atopdndose un
pouco mal, pensaba faguel-o mesmo.

Voltéu 6 seu apousento. Dirixéuse a unha
imaxen da Dorosa, e axionlléuse ante ela;
pregoulle que donara un consolo ds seus
dores de soedade, pois endexamais com’aquil
dia porcatdrase do soia que vivia no mundo,
e de qu'a imposizén que fixérasc de vivire
alonxada da vida, fballe resultando superior
as suas forzas. Tifla medo de crebal-a sua
imposizon, e buscaba nos remedios do ceo
0s que na terra n’atopaba. Sua vountade
fraqueaba; era muller, e a muller sin amore,
¢ coma un paisaxe sin luz.

Longo tempo con meditazén, sumida es-
tivo, Erguéu a cabeza, ¢ § fitare a oscurida-
de que reinaba 6 seu redor, soborcolléuse
cd medo; un espasmo de terrore, sacudfu
de pes a eabeza seu ben doado corpo. Le-
vando as mans as fazulas i-encolleita, re-
pregandose en sf coma pra pasare sin qu'a

viran, erguéuse, e fitando atrais, fuxindo do
xeito d’un delincoente, gandu a terraza,
qu'ateigada pol-o luar, fixolle folguexare is
anchas, cal si atopara unha boa compaia
qu’'a salvara d’un perigo imaxinario.

De contado, coma si agardaran a sua
aparizon, até ela chegaron os preludios da
canzon da noite pasada. Surriu, O xutglar,
o caosante da sua desventura, estaba ali.
Non sintéuse alritada ni-enxenrada coma
onte. Aquela musica que musitaba queda-
mente rogos e promesas, que falaba d’amo-
res e de beixos, atrafd e aloumifiaba a sua
alma, e daba 6 seu corpo desconecida mor-
nenza.

Asomouse i baranda e fitéu. O pe do
muro percibéu 6 xutglar. Donia Sol, suspen-
sa, acongoxada, limpdéu co-un fino pano de
seda o suor que bafaba a sua frente, e 4
mantenta ou casualidade, ceibéu o pano das
mans, indo a caere 0s pes do namorado
cantor.

A citara, caléu. A castelana, porcatando-
se da sua fatalidade ou lixeireza, retirduse,
encamifidndose a se sentare n-un banco
qu'ali habia. Cés c6bados sobor dos xionllos
e descansando a faciana nas mans, apreixa-
ba dérosa as fazulas, fitando fixamente o
lugare fatal. jOu meiga vision qu'a henchéu
d'espantol... O xutglar, o eistrano cantor,
estaba ali, na baranda, pol-a parte de fora
co-a cftara 6 lombo. Dando un pulo caéu
na terraza, e faguéndolle un reverenzoso
saudo, chegéu onde a ela, que, suxestiona-
da pol-a audacia do cantor e pol-o ensono
que momentos antes tivera, créndose ainda
baixo a sua influenza, nin faléu nin portes-
tou.

O xutglar axionllado ant'ela, colléull’as
mans e beixdndo-as con ardore 6 tempo
que musitaba verbes d'amore qu’endexa-
mais ouvira a castelana, ganaba terreo na
conquista. Dofia Sol no seu interiore loitaba
por safre d’aquil novo ensono no que su-
rrfalle a alma e choraball’a concencia. Mais
un beixo que sintéu nos labres, o beixo
qu'a espertara no ensono, tamén a espertou
d’aquela d realidade.

Erguéuse grave, solene, maxestuosa. Pal-
pitandolle 0 seo pol-a emozon ou a xenrei-
ra, erguéu o brazo, e sinaléull’é xutglar o
sitio por onde ali viiiera,

Entergoull'o xutglar o pano que caéralle,
e faguendo un novo e respetunso saudo,
plixose a canchapernas da baranda,

— Xutglar —adevirtéull’a castelana —,
eres afouto e valente; coido que vas a xo-
gal-a vida 6 baixare.

—Fermosa sefiora, sia perdo por vir a
veros, e cen vidas tivera, cen veces volveria
até eiqui pra volvere a perdel-a—contestén-
lle o xutglar.

—1Qué Deus acompdiete logol...

—FE vosos ollos me guien.

Comenzou o xutglar o descenso apoian-
do pes e mans nas rendixas das pedras, e
ainda ben o non fixera duas brazas, falloulle
un pé, e ala foi a estrelarse nas rocas que
servian de cimentos 6 muro, pagando por
un beixo a vida...

E contan os labregos que nas noites cra-
ras de luar, vese unha soma que rube pol-o
muro pra caer 6 poico com’unha pelota, e
que nas pedras por onde rube, hai un suco
feito pol-as hedras qu’' respetare a lénda,
as non cubren.

Ricarno CARBALLAL,




AT NOSA TEHRIRA

DA NOS&A LOILTA

A SEMENTE PRENDEU

nosa aituazon non cae no valdeiro. O

" que nés sementamos, da froito. En
pouco mais d'un ano que levamos loitando
pol-o resurxir da persoalidade galega, imos
tendo unha collejita que non agardabamos.
E moito superior s nosos degoros.

O noso movimento, podemos decire a
boca chea, qu'é secundado pol-a mais outa
inteleitualidade galega. A cotio recibimos
felicitazons pol-a nosa porpaganda, e oferci-

mentos valiosos prlaxudaren-nos a siguire. |

pol-o camifio qu'emprendimos. Isto atéiga-
nos de satisfazén i-enorgulécenos, porqu’a
nosa aspirazon persoal non € o conquerir
brilo e nomadia, com’acontece na maor par-
te dos ideiaes; nosa labore € tan intensa,
coleitiva, coma sinxela, persoal. Cada un de
16s, non ¢ mais que unha serie d'insifiifican-
tes rodas dentadas, qu'engranadas unhas e
outras, compofien a potente e perfeita mad-
quina patridtica Amigos da fala. Por iso os
qu'a n6és veien con aspirazns persoaes,
vanse por onde vifieron, por non sere a hu-
mildade nin o sacrificio, virtudes qu'os ca-
raitericen, nin vicios sans nos que caere
poden,

Pra sere un bon irmdn, hai que s’esque-
cere de ‘que un chdmase Xan ou Pedro.

Eiqui un cerebro sin alma, é coma un limon |

sin zume, De nds tefien de falare coma fala-
se d'un perciso i-esaito cronémetro: [Qué
boa mdquina ténl, sin que ninguén preocii-
pese das pezas qu'o compoiien. Ben com-
prendo que iste sacrificio non € pr'os catalo-
gados, pr’os ilustres, pra isa cras d'homes
que quixeran levare unha xanela na testa,
na quo todos viran a xeito d’escaparate a
lista do seu sabere, e outra xanela sobor do

peito, na banda isquerda, co-as contras pos- |

tas, pra que ninguén poidera lére os dego-
ros orgulosos que no corazon acochan.

O segredo, o misterio da nosa vitoria, con-
siste percisamente n-iso: en que somos hu-
mildes, modestos, con poucos puxos de sa-
bios, e moitos arrestos de cibdadans, fillos
d'unha patria esfumada na deixadés das no-
sas concencias.

Pol-a nosa aituazén xuntaronse unha vez,
e falan de se xuntaren outra, os diputa-
dos galegos, pra segtn dixeron, defendel-os
intreses de Galicia no Congreso, ainda que
nada fixeron nin faran; mais xuataronse,
cousa gqu'endexamais fixeran, Pol-a nosa ai-
tuazon, ascoitase tocal-o noso himno, en pé
e con relixiosidade, por mais que cando nds
comenzamos a imponel-o, chamousenos 77-
diculos e pavoroses. Pol-a nosa aituazon,

vaise vendo o rexurdir galeguista no noso
pobo, por meio da miusica e do teatro.

Pol-a nosa aituazén, nosos politicos, coma
necesidade dos tempos, falan do rexionalis-
mo (f), verbe que mentras nés non Ssurxi-

mos non sabian de qu’eisistira. Pol-a nosa |

aituazon, foise formando o ambente pra che-
gare @ sere unha realidade a Eisposizon
d’arte galego, e poner algunhos dos pinto-
res qu’a ela concurriron, 4 cardn da firma,
coma selo da rexion, a crus de Santiago.

O froito da nosa labore, da nosa fe, da
nosa costancia, vaise sentindo por Galicia
enteira. A Nosa Terra é

unha mostra da

nosa puxanza. A suscrizon eispontanea de

LEICIOS DOS ISTRANOS

iFORA IS0 DA "PATRIA CHICA™

Sr. Goicochea, un home que non é ga-

lego, coma mantenedor dos Xogos fro- |

ras de Pontevedra, pornuncidu un elocuente
discurso,

N'il dou unha boa leicién a moitos enxe-
bres de moca e pichel.

|

Dixo que hai duas crases de patriotismo |

€ que ¢UN LINGUAXE IRRESPETUOSO ACOSTUMA
A CHAMAR A ISES DOUS PATRIOTISMOS DA PATRIA

GRANDE E DA PATRIA CHICA QUE E(‘JlE]’\'.-\L'ERi'.-\ A |

CHAMAR HOME GRANDE AO CORPO TODO E HOME
CHICO AO MAIS EISCELSO
NO: AO CORAZON E AO CELEBRE.

Tamén loubdu o idioma galego. Intoma,
lle chaméu sempre.

(Qué dird La Provincia, boletin orgai-

‘zador dos Xogos frords, que asifialéu un

premio que ficu deserto —gracias a Deus—
pra un hino a Galicia, ¢escrito no dialeuto
rexionals? 1Qué dira La Provincia que
adoita falar sempre da epatria chica»? jQué
dird Xaime Sola gue na sua novela ¢« Andu-

DO CONXUNTO HUMA-

rilas emprega a mesma frase e chega 6 |

ausurdo de escribire que os galegos so-
mos mais espafioles que galegos, botando a
perder eisi todolos literarios entusiasmos
rexionalistas que di sentive?

Sifior Sold: jvosté quere tanto 6s estra-
nos com’'os seus: pais, fillos.e irmdns? ;Vos-
tede sinte 0 mesmo amore aceso por An-

dalucfa, Castela, etc., que por Galicia? Si |
contesta co'a afirmativa, contesta unha par- |

vada; e si contesta co'a negativa reconece
o seu erro. Porque Galicia ¥ semere; e o
conxunto que forma o Estado espanol, non

fot sempre, e pode—Deus queira que non—

sofrir troques. E ha querere tanto a Castela,
Andalucia, Extramadura, etc. que con Gali-
cia forman unha xuntanza respetabre, im-
portante, comenente, pro acidental no te-

rreo d'unha serea e outa ldxica, com’a Gali- |
cia na que € nado e que costituye unha |

esencia eterna e natural?

Lembramonos d'unhas verbas que un
castelan, Pérez Barreiro, escribéu no Liberal
de Madri: «Ante o galego ou catalan arre-
negado que berra ex non son galego ou ca-

——— e —

tod’a rexion, e sobor todo, a maor parte
d’ila, da cras inteleituale, aumenta, Alentog
son istos que recibimos pra non esmorecey
na loita comenzada, e a que baixo tan bgs
auspicios comenzou desenvolvéndose,

() estado de cousas porqu'atravesa hoxe
Espana, paralizéu un tanto nosos aitos de
porpaganda, que moitos eran os que tifia-
mos en carteira. Agora, praneamos, estuia.
mos, que tempo temos pra ilo e costancia
non nos falla, o que terminada ista situazén
nazonal levaremos & praitica, E un acougo
forzoso pr’a nosa labore piibrica, mais o la-
boratorio pranea e formula mitins, e unha
xigantesca e formidabre Asambreia, na que
tomardn parte 0os mais renomados proho-
mes da causa galeguista.

lalan, senon espaiiol, temos que abotoarnos,
gardar ben as chaves e recadal-a mocay.,

iMoito rexionalismo de labres pra fora, e
logo resulta que os estranos tefien que dd-
renosleiciés de b sensol

jPatria chical jCanto tempo fai que noso
compafieiro Villar Ponte no seu libro «Na-
cionalismo Gallego», dixo: «Non faledes
xamdis de patria chica. Coidade como un

aldraxe axeitarlle 6 nome de patria un ad-

xetivo que soio sirve pra empequenecela.s
Pois ben: dend’agora a quen fale de «pa-
tria chica» por moi rexionalista que diga
sere, chamarémoslle farsante, :Pode querer
a nai quen a alcuma?
P e e e e el e S
Os xornas de Madri, defen-
sores do «statu quo» caciquil,
ifalan cheos de xenreira con-
tra das propagandas de
Cambo.
¢ Por gué? Porque o «leader»
do rexionalismo catalan di
que o0 mais patridtico n'istes
momentos seria a formacion
d'un Goberno nacional no
gque entrasen representantes
de todol-os partidos, co ouxe-
to de facer unhas eleicios que
soio eisi poderian sere sin-
ceiras.
A isto, «El Imparcial» cha-
malle «o caos». jCraro! G'un
Goberno de tal xeito, adeus
gassetismo e demais ismoS
caciquis. Adeus partidos do
turno. Adeus xefes, coma Gar-
cia Prieto que logo de dicir
que tefien desexos de falar
non ceiban mais que parva-
das valeiras.

Mﬂwﬂﬂmexmxmﬂmﬂﬂﬂﬁ”‘”




terra. Porque supofiede que chegan a em-
' ; 1 e i SAUDO GARIMOSO
A XUVENTUDE GALECA prendérense moitos negocios industrids en
Galicia. Haberd enton riqueza illada; fauto- .
VOLVEU FALAL-U MESTRE rfas por eiqui e por acold. Pro sunha verda- GAMBO EN GALIC:[A
ir ria? jun pobo co idade de pen- : . ;
A Aoicaiihar 1o fo deira patia? qun poDRse unidad ST D. Francisco Cambo pouséu pol-a ves
CESARCONECIDBRCOR EXCIIPEALNC O 0 samento e de sentimento? Isto non; isto soio - - :
; lete. O e Cadiodh o : / Plrinetra na terra galega, ng lerra nosa
eto municipio galégo que adicou podera habelo cando nosa persoalidade la- ghe Soto iconicta s Praves dos versos ' da
- A 3 i Aau- : : : s o rave : 4
e seu autore 6 honorabre estadista Sr. Mau texe de xeito forte e inconfundibre, no idio- | . o LA
o : i K _ o S e
ra, recibéuse a carta gu'a continuacion ma, usado a cotio por cantos se chamen J e S r':rzﬁrm';é;es et
» » ) 392 7 OV
K pubricamos, carta que ven a decirnos galegos, con verdadeiro orgulo, 3 /'f;,
Vo : : e = i ; oo ? e os boletes.
. qu’estd con nosco espritualmente o seior No idioma, soio no idioma atdpase o se- D g T e
' §is A : i , elo de nos, 50 ambente—in
5 Maura, inico gobernante espafiol que qui- | | oredo da unién dos nosos espritos, do re- U G5 CEr O SHARCIAS Hon. so Dok B T
i reustancias i : 2
n x0 e quer saneare a vida local, com'o htdir dteer o hallac 7 5 e 0as pra ja
. . . 7 E i cer estudos—pitidose decatare ‘eali-
I+ demostrdéu con sabidencia por todos co- i L L .das real
3 nocida S e s s A s A L N S g dades galegas. Aos seus ouvidos chega-
i 3 s 3
. i ; 1 ; . - von as confesios dos espritos enxebres e
= i i Gorenta millos da'pesetas on sinxelos que ven no rexionalismo ar
r raiola de sol, na que queremos banar a mais ainda, apareceron na d. e {?E ' e
: neion d' Espahia.
nosa alma como nun maiifico alento, Crufia cando o famoso Em- A 028 i :
. | Coidamos que non sexa estéril o viaxe

A NOSA TERRA : ]

” ]. 4 ‘80 dﬂ d!’a ' | Pintura, por moito que a nosa museca che- Ben o dixo o poeta:

0”1 gue a imponérese, mentras en Galicia non
" O galego que non fala
na lingua da sua ferra,

non sabe o que ten de sen
nin merece vivir nela. 1

se fale o galego como en Cataluifia se fala o
cataldn e en Portugal o portugués—e xa €
sabido que o galego resulta mais pratico e

F.-ims_{-: moito de rexionalismo. Fdlase
d’afirmacios galegas. Din que a pintura

e a museca oxe en trunfo son os cimentos : g : "
) . il mais vive e exlenso que o catalin—o rexio.
Qo pge sieauitin Son, i otas- Fariings nalismo integral erdadeiro rexionalismo
: ; 115 g oV EXI101 5 i . : : ’
pr'acusare a persoalidade rexional. e 3 Sl e H’ Miuseca, pintura, mui ben; pro a ¢afirma-
d Z " 3 © i g uras - e : 3

0 redor d'isto venen facéndose artigos W r:r?u =yl | p= “% | cion de Galicia» tera de facerse en galego
non pasatd de conceuto valeiro., A TR s e [

nos que a autualidade pode mais que o sen. Aok SR T : ; : e
Moiton asnonisshen o qustidin quercn Ter un idioma que fan as cinco sestas
partes do noso pobo; ter un idioma que nos

pon en comunicacién con trinta millos d’al-

timento. E temos de sair 6 camifio de tan : : B .
i) un <rexionalismo econdmico», somente. E

sinxelos optimistas.
A pintura e a museca axudan, ende ben, |

a asinalar a persoalidade galega, sin diibida

de moda facerse homes prditicos. Outros
queren un rexionalismo de folk loore: de

: : mas— Portugal e as nacions d’orixe portu-
cantigas, versos, traxes e pintura.

gués—e non coidar que iste ¢ un elemento
do noso rexurdir, resulta a maior parvada.
A nova politica ten de facerse galega, ou
i-non non rerd nada.
E pol-o d’oxe, abonda.

1ais pornunciada d’Espana. Pro o que da . : Y
g P s 2 P 4 ] Iste segundo rexionalismo, sin outra cou-
' a verdadeira persoalidade, a base esencial : : ; ?

! ! ¥ A sa, xa vimos gue non dou froito. O pirmei-

de tod'o noso rexurdir, afinca no idioma iy , ; : 5
: ro, o economico, xamads serd tal rexionalis-
ativo. E :
s : : mo, si non ten por cimento o espertar da
Por moito que adequira releve a nosa x o A e
concencia coleitiva nas daas do idioma da

Solorsano a 3 do Setembre do 1917,

Sr. D. Anton Valcdreel,
A Cruita.

Meu mo: destinto Sr.: Recibin 6 seu
tempo o estudio de vostede, sobre de Mu-
nicipio galego e doulle gracias o mesmio
pol-a obra en si, que pol-as wverbes de be-
nevalencia eistrema con que vostede se sir-
ven adicarma. :

Toda a mific wvida phbrica paseina
chamando a atencion dos espaiices sobre
da necesidade de rexenerarmos a vida
local; ¢ ben certo gue a miiia capital
accion de gobernanle, endereitouse & facer
tal labor, qu'en tenv por primordial, si
habemos de abranguer o rexurdimento
definitivo de Espana; ningunha grandeza
nacional pode atopare cimento sobre das
Qutuaes miserias e desconcertos comunaes.
Str violencias, mais con perseveranza, a
Xveninde galega débese capacitar pra
Cumprive isa grandetra obra.

Correspondendo ds sentimentos gque se
Sirve eispresarme queda de vostede afeu-
lisimo 5. s, q. I b. e. m.
aa A. Maura.

preéstito.

Pois siguen sin facérense os
tranvias a Santiago e a Sada.
Tanta rigueza amontoads, e,
gue nosseipamos,nin un soio
cadro da Eisposicion de Arte
Galego mercéuse por capita-
listas cruneses,
iSise venderan marquesados
ou condados en mil pesos!
D’aquela xa veriades o parva
que & a maioria da gque agora
chaman «xente benyn. (Xente
ben... burra).

Hai moitos—dixo Unamuno
—que levan o corpo en auto-
move e o esprito en carreta.
iPobres cursis!
Merecen a maldicién que o
payasoda «Alegria que pasay
de Rusinol, lle dirixe 6 pobo
que se ri dos saltimbanquis:
«Non cataredes xamas o arte:
estades condenados 4 prosa
eterna»

ST A A R TR SR S e

a Galicia do ilustre «leaders da wminovia
parlamentaria vexionalista de Cataluia,
da Cataluiia <rica ¢ prenas, da groriosa
irmd maior, a queu oxe coma decote ren-
dimoslle nosa ademiracion fervente.

iBen chegado @ nosa terra o gran
Cambo! [Seipa que en Galicia ten moiti-
simos correlixionarios entusiastas! [ Seipa
gue as mileiras de leutores de A Nosa
TrrRA—rexionalistas de corazon espalia-
dos por pobos e aldeas—o mesmo que to-
dal as «lrmandades da Falay saiidanno
con fonde agarimo ollando 14l un ademi-
rabre escullor da forte ¢ arelada [lheria
do poruvir!

Pode tel-a sepuridade de gue en Gali-
cia, na Galicia verdadeira—pois antre
nos eisiste unha falsa Galicia ou caciguia
noxenta froito do asoballante centralis-
mo—, len un afeuto tan fondo cal si fose
na mesma terra sia, sarchive da corie-
sta», da que falon Cervantes.

Querse dicive que eiqui non é un estra
no, senon un irmdn ustre, a quen clom
prenos recibir con berrvo ateigade dlamore:
[VISCA CATALUNYA!

O N GIRME

{Rosalial... {Rosalial
6 chamarte romp’o dia.

Consonante de Poesia,

d’armunia,

louzanta y alegria

¢ ise nome que puxéronche n-a pfa.
Quen cho puxo, non sabia

tod’o ben que chaquecia...

jRosalial... {Rosalfal...
Lus da yalba. A cotovia
car’o ceo rube e fia.
o milagre da sua leda sinfonia.
E, d’un pulo, tral’os montes, sai o sol...
({E craro o dfal
jRosalfa!... {Rosalfal...

Anton Rey Soro,

N-o Pazo e Torre de Vilaseco.

CATALUNA E GALICIA

Do un lioeo e Pral d¢ la Riva

A1 vintetres anos pubricou Prat de la Ri-
ba na compaia de Pedro Muntafiola un

libro centifico de porpaganda nacionalista.

Aquil libro, cando estaba a punto d’ago-
tarese a edicion, foi recollido d’orden do Go-
berno de Canovas. Nomeabase «Compen-
di de la Doctrina catalanista.» Non somente
non se defendia direita ou indireitamente
n'il 0 separatismo, senon que tifna pol-as
suas paxinas as seguintes afirmacios favora-
bres 4 unidade politica d’Espana:

P. Qué frase ten de costituirve o lema da
nosa bandetrar

R. Cataluna pr'os catalis.

P. Come poden ar monizdrense istas xus-
tisimas rivindicacios co'a unidade politica
d' Espana!l

R. Cd'a organizacion rexionalista, que
consiste na union federativa das antigas na-
cionalidades espaiiolas.

P. Qué atribucios tera o Poder central
ou fedeval n'ista organizacion?

R. Todas as refevintes ds relacios d Fs-
pana co'os outros Estados, e no xeneral, os
intreses que sexan comts a todal-as rexios
espanolas, com'o exercito, as alfindegas, fe-
rrocarris, elc.

P. E o Poder catalan’

R. Terd todal-as outras.

P. Non hai algits paises nos que esteiia
estabrecida unha organisacion somellante @
gue pidimos?

R. Suwiza, Estados Unidos, Alemania,

Reinvo Unido de Gran Bretana, Austria-Un-
Lria, elc.

No derradeiro capitolo que leva o epigra-
fe «Triomfarent», atopase o seguinte, oxe
de maior autualidade que alo, fai vintetrés
anos, cando s’escribiu:

P. :Con qué axuda pode contar Cala-
lunia!

R. (Cda de Navarra, Basconia e Gali-
cta. Todas istas rexits desexan pra tlas o
gue nos queremos pra Catalusia.

Agora vaise facer unha nova edicion d’is-
te vello libro.
R e SN e P R P e e P R e R R R R T
Este numero de A NOSA
TERRA, foi levado & censura

Creacién en Madri d’'unha “Irmandade da
fala gallega,,

Collemos d'un boletin da Corte:

«En Madri debfa habere unha Irmanda da
fala. Esto pos dician algiis amigos comen-
tando a circular que Un Gallege pubricéu
no noso derradeiro ndmaro. E mais non €
ningunha tolaxada tratar de creala—apun-
tou un enxebre.

—Seique pensas?...—contestdulle un de
nos.

—Non ten duda—repuxo o que faldra pir-
meiro.—En Madri non falta base.

Houbo un silencio de atencion e curiosi-
dade. Un orador recapacitéu, e dempdis
dixo:

E certo que a colonia gallega de Madri
anda moi desaparada. E certo que moitos
non entenden de mais nada que de adularen
a os puliticos ilustres: venden o libre albe-
drio pola infruencia nas recomendaciés. Pro,
por eso, inda vos hai moitos, cada dia mais,
que comprenden que xa os pulfticos non
dan nada, e que non val a pena de lles facel-
a corte.

En troques vai habendo cada dia mais
adeutos das novas ideias. Estes son a base
pra creare unha lrmandade do fala gallega
en Madyri. Algis periodistas gallegos dos de
moita sona, fan alarde de falaren gallego
antre eles. Outros tefien dado alentos a este
movemento salvadore do que naceno as
[rmandds na terrifia; lembrddevos daquel
soberbio articulo d'Alejandro Pérez Lugin
titulado ;; Faléde gallegol! Lembradevos ta-

mien que da teimuda campana de artigos con
que Esiudios Gallegos abogou pola sua for-
macion n'aquel tempifio. E non deixedes en
silencio todo o grande labor de reabilitacion
centifica da fala, que esa meritoria istitucion
esta levando a cabo con cursos e conferen-
cias no Ateneo de Madri, no Centro Gallego
Defensa Sociale. Todas
estas cousas, € a mais outras que non cito

e no Centro de

por non cansarvos, amostran, e mais ben,
que a creacion en Madri d'unha Zrmandade
da fala gallega non serfa ninguna cousa
disparatada.

Astra eiqui a conversa dos nosos amigos.
Nos, pola nosa parte, ollamos con moita

‘simpatia esta outa empresa de cultura, e

contribuiremos a ela emprestandolle parte
das nosas culunas e toda a nosa boa vo-
lunta.

A nos parécenos que a colonia gallega
de Madr{ quitard moitas ventaxas de que a
futura asociacion naza escorreita, anque sélo
sexa polo gu'ela dinificard a condicion e
mais o nome de gallego.

Anque inda non estan feitos os reglamen-
tos, nés abrimos a porta prias adesids, Ve-
fian moitas.

A ver si os gallegos de Madri s’axun-
tan—algunha vez ha de sere—n’esta obra
galleguizante, obra de cultura e de patriotis-
mo, de renunciacidn e de sacreficio, na que
cada un ten que vir traballare, non pola sua
ventaxa presoale, sinon polo proveito e a
dinificacion da colectividade toda inteira.

A millor férmula pra unién dos gallegos
e a lingoa gallega. Unidén quer dicir forza.
Forza quer dicir poder. A colonia gallega
de Madri, unida pola fala, forte pola unidn,
alcanzara todo canto necesite. Imponerase
polo scu propio valere.

Si os gallegos de Madri van responden-
do, os estatutos da nova Zrinandade da fala
gallega en Madrt, redautaranse axina. Non
e un labore dificultoso, pois non hai mais
que calecalos nos das Irmandds gallegas, con
algunhas, poucas, modificaciés aconselladas
polas diferencias de localidd.»

AT TR T MR T et tstenet

Peneirando...

os xornas limos gque o Presidente do
Consello de ministros,ten mentes de
renunciare 4 acta de deputado por Victoria,
por achdrese magoado co'a peticién d’auto-
nomfa que fixo o Municipio d’aquela capi-
tal.
E un bé dato..,

S S AL
Fixose un Congreso de abogados en Do
nostia.
Moitos espanoles ilustres—antre outros
Costa, Ganivet, Mella, Salmeidn, Unamu-

no—tefien dito que o adogadismo en unha
doenza nacional.

O abogadismo, en Espafia, € o que o
caudillismo nas Américas latinas.

Todo espanol e abogado mentras il non
amostre o contrario, coma todo americano
& xeneral.

A politica espanola € unha politica abo-
gadesca; pol-o mesmo, casuistica, que cami-
fia sempre pol-as veiras da realidade. Politi-
ca retdrica que pon a vida nas leises e
wvamdis 0 esprito sobor das leises.

Difizlemente pédese rubir na nosa politi-
ca sin sere abogado.

E vede agora. ;Por qué escolleron os con-
gresistas de que falamos a Donostia coma
esceario das suas autuacids? Madri verbigra-
cia, serfa mais céntrico. Pois escolleron Do-
nostia, porque alf atdpase centralizada a po-
litica no vran; porque ali atépanse coase
todol-os politicos que son—naturalmente—
abogados, ¢ os grandes abogados... politi-
cos. Grandes abogados porque son politicos
influentes.

Que xa ten dito Galdés en «Realidad»
que as cadeiras dos bos bufetes tefien d’es-
tare quentadas por politicos.

E eiqui ouservaredes como sin decatdren-
se son o8 mesmos abogados quenes 6 facer
un Congreso profesional, amostran incons-
centemente que, a do abogadismo € a doen-
za nacional mais cativa.

Moitas cousas pidfronse n'ise Congreso,
pro a dinidade da crase na que debera late-
xar o esprito civil non tivo a mais pequena
lembranza pr’a lei de xurisdicios.

O abogadismo: velai o enemigo.

000

Cambdé n’unhas decraracids, falando do
Goberno de Dato, dixo que somellaba un
aparato ortopédico,

E disimule Ossorio Gallardo.

R S

Os fillos de Mondofiedo que viven na
Arxentina vefien facendo colleita de cartos
pra erguerlle un moimento lembrativo no

seu pobo 6 gran poeta finado D. Manuel
Leiras Pulpeiro.

iBenia a iles!

O autore de «Cantares Gallegos» é mere-
cente de todol-os homenaxes.

Pro jcando pénsase en imprentar suas

obras compretas?
LR
{Contribuiu Compostela con mais de dez
mil pesetas pr'6 moimento a Rosalfa?
Pois...

DR PO

Tefien mentes os vecifios de Cambados,
de faguerlle un homenaxe de lembranza 6
fillo ilustre d’aquela vila, berce de Cabani-
llas e Asorey, Alfredo Brafias, un dos fina-
dos apéstoles do rexionalismo galego.

Serd axina.

K

O coro «Cantigas da terras da Crufia, do
que € dino presidente noso irmdn o gran
poeta Eladio Rodriguez Gonzilez, ven fa-
cendo unha outa labor de galeguismo que
loubamos con entusiasmo.

Onde atopa ocasion de espertar a enxe-
breza dos espritos, alf autiia. E sempre
amostrando seus progresos.

Si non sofre desalentos e vai a Catalufia
como din que pensa ire, agardalle ald, na
rexion irma, un gran trunfo.

jAdiante, bos galegos!

R

Dinnos:

JPor qué os Exproradores, oxe de moda,
non erguen a sua voz pra trocarense en
apdstoles cantitaurinos.»

Antre os bos sentimentos que deben ami-
fiar no corazén d'aqueles rapaces jnon ato-
pa acollida a ideia de combatir 6s homes
bdrbaros que eispofien sua vida martizoan-
do feramente 6s animaes-—touros e caba-
los—e defender a ises mesmos animaes?

Sere exprorador e amigo das corridas de
touros, non s'abrangue.

Ninguén com’os Exproradores ven cha-

mado a loitar contra da «festa nacionals
inri d'Espana e vergonza d'Europa.»
neR

Recibimos pol-o correio do interior unha
cabeceira do Jdeal Gallego, que trai 6 pé
manuscrita con letra que coidamos d’algin
doctor, unha leicion ortografica.

Di eisi: «Debe ser latina al do Jdeal
Leccién d'ortografia 6 ylusirysime Garcya.
Latina € sempre que non s’antepén a unha
vocal. »

¢ Y

O Heralde de Villalba pra solenizare as

festas d'aquela vila pubricou un nimaro eis-

trordinario mui notabre.

N'ise ndmaro tefien releve unha poesia
do ispirado poeta Garcfa Hermida e outra
de Noriega Varela.

Rindelle tamén un homenaxe 6
ilustre vilalbés fiinado Manuel Mato Vizoso,
con motivo do descubrimento da lipeda que
lle puxeron na casa onde naceu.

xusto

Moitos xornds de Madr{, e todol-6s gale-
gos vefien enchendo de loubas o libro de
Ramén Cabanillas «Da Terra asoballada. s
O éisito obtido pol-o gran poeta camba-
dés, e dos maiores de que nos lembramos.
O xenio sempre trunfa.

A Nosa Terra cada ves obtén maior
acollida. As tiradas do boletin agdtanse.
Non hai data na que non cheguen novas
suscriciés. E un consolo vere como os en-
xebres novos e vellos, espallados por Gali-
cia, aléntannos con verbes cheos d’entu-
siasmo.

Dicimol-o ateigados de ledicia. A semen-
te non se perde. Faremos boa colleita.

nee

Foi posto en libertade
Constantino Pazos.

Moito nos alegramos da nova.

noso irman don

LIT. E IMP. ROEL.—~CORUNA.

Faise carrego de toda
cras de traballos gra-
ficos, en imprenta, lito-
grafia e fotograbado,
ansi coma sellos de
caucho

| NOYO LiBRo

Da Terra

A

asohallada

POESTAS

BARRERA, 7

FABRICA DE BOLSAS DE PAPEL

DE TODAS CRAS

FOTOGRABADO

Teléf. 434

Papeleira Galega

DE

=)

Ramdn Cabanillas
*

De venda en todal-as li-
brerias e na adeministra-
zon d‘A Nosa Terra.

Prezo: 150 ptas.

FRABICA MECANICA

- DE CALZADO :-:

— DE —

ANXEL SENRA

o BN

RUA XUAN FLOREZ

Deplsito; Cantén Grande, 15
A CRUNA

A NOSA TERRA

FILLOS OE I, BARCELO (5. en )
MALAGA

Cosecheiros, esportadores de viiios seleitos
da Espafia, oxén, anisades, ron, cofiac, stec.
Son os tnicos donos das marcas de moito

ereto e sona chamadas

ANiS DOUS MONOS
RON LA LUCIE
OXEN SUPERFINO

LABREGOS:

Si queredes encoutar a peste das patacas,
vacelos (vides), hortalizas, etc., e doblar a
colleita d'aqueles pro

o e ==rre SULFATO DE GOBRE

Pedide prezos e condicios 6s
Geandes Almacés de Ferreterfa, Vilros e Pinturas
DE

Romero Hermanos
Concepeidn Arenal, 1 e 3; Iglesia, 90 & 92,

e Canalejas, 77

1 FABRICA DE BISELAR, GRABAR

E DECORAR CRISTAL

e
Hspellos de Venecia e de tocador, lisos e
biselados,
Rétnlos grabados e vidreiras artisticas,
Liias de grandes tamafios e grosuras.
Vidfos impresos e de todal-as cras.
Baldosas pra pisos.

Narciso F. Pereira
ORZAN, 76 K SOCORRO, 37T E 39

Pra encargos, na Cruifia, riia do Orzén, 144 FERROQIL A CRUNA
Automovilistas: |H. LA PALOMA | Farmacia da Silva
As mais fortes, millores e Ramdn Morandeira PATENTES NAZONALES |-ESTRANXEIRAS
mais econdmicas cubertas, —mee—ep e — SURTIDO COMPRETO

50n 4as

PA L ME R

e

Cepbsito xeneral en Galicia.
Real, 20 -— A Crufia

BALDOMIR

Porase axifia a venda unha nova co-
leicién de melodias inspiradas en poesias
de Rosalia, Curros, Cabanillas e Rey
Soto.

Este espréndido establecimento, si-
tnado no mais céntrico da poboacion,
axeitado a4 outura dos millores da sua
cras, conta con espazosas e aireadas ha-
bitazons, boa e abundante mesa, un ser-
vizo puntual i esmerado, e asistenza fa-
cultativa pol-o enxebre e renomado dou-

tor A. Otero.
Fonte de San Anton, 20 - Santiago

Silva - A sCrahia

Os esquisitos VINOS do

VALLE DE MONTERREY - Ourense

véndense na ruaa da Franxa, 41

Probideo, os que gastedes d‘un bon vifio de mesa.

LEUTORES:

Quen queira ter un traxe béo e xeitoso, e
que lle coste pouco difieiro, qu'é faga na xas-
treria de

Xosé Varela

CIRCO, 16-BAIX0—-VIGO

NAZONALISMO GALLEGO
A NOSA AFIRMACION REXIONAL
(&> EDICION )

Librifio ben imprentado nos modernos tallekes da
«Voz de Galicias eon xuieios e opinits de Rodrigo Sanz
Porteiro, Banet, Fontenla, Calvo, Uasares, ete,, per An-
thn Villar Ponte,

Véndese a 50 céntimos,— 08 pedidos fardinse & auto-
re, no Rego d‘Auga, 4-1.0 — Cruila. — Os suscritores
d‘este beletin poderin adquirilo 4 mitade do prezo sifia
lado.

COMPAGNIE GENERALE TRANSATLANTIOUE

VAPORES CORREOS DE GRAN VELOCIDADE

SERVICIOS DIREITOS DENDE O PORTO DA CRUNA

LINEA DE HABANA ¥ VERACRUS

Prezo en terceira & Habana

» »

Veracruz,

Ptas. 293'60
» 31360

Facilitanse billetes de ferrocarril da Habana a Santiago de Cuba pol-o prezo de Ptas. 35.
Os emigrantes e todol-os equipaxes, son levados a bordo por conta da Compaiifa.
Para toda clds d‘informes s6bor de datas de saida, precios do pasaxe e tipos de flete, dirixirse ¢ seu Consignatario

Nicandro Fariina

Ria de Compostela, esquina @ Praza de Lugo

NOTA. — Quelan sin efeito todal-as tarxefas de visita, pois non se deixa entrare a bordo.

